
	1. Իրավական ակտի անհրաժեշտությունը և նպատակը։
Որոշման նախագծի ընդունումը պայմանավորված է ՀՀ Վայոց Ձորի մարզի Արենի համայնքի Խաչիկ գյուղի տարածքում գտնվող նախկին պոմպակայանի շենքը և դրա զբաղեցրած տարածքը Հայաստանի Հանրապետությանը նվիրաբերելու և դրանք ՀՀ զինված ուժերի կարիքների համար օգտագործելու նպատակով ՀՀ պաշտպանության նախաարարությանն ամրացնելու անհրաժեշտությամբ:
	2. Ընթացիկ իրավիճակը և խնդիրները
	ՀՀ զինված ուժերի կարիքների համար 2021 թվականից օգտագործվում է համայնքային սեփականություն հանդիսացող` ՀՀ Վայոց Ձորի մարզի Արենի համայնքի Խաչիկ գյուղում գտնվող 69,41 քառ.մ նախկին պոմպակայանի շենքը և դրա զբաղեցրած 0,03456 հեկտար մակերեսով հողամասը, որի շրջանակներում Արենի համայնքի ավագանին իր 02.02.2021թ. N 023 որոշմամբ համաձայնություն է տվել նշված անշարժ գույքը նվիրաբերել Հայաստանի Հանրապետությանը` ՀՀ պաշտպանության նախարարությանն ամրացնելու պայմանով: Այդ նպատակով անհրաժեշտություն է առաջացել նվիրաբերվող անշարժ գույքն ընդունել որպես Հայաստանի Հանրապետության սեփականություն և ամրացնել ՀՀ պաշտպանության նախարարությանը:
	3. Կարգավորման նպատակը և բնույթը
Որոշման նախագծով նախատեսվում է որպես նվիրաբերություն ընդունել համայնքային սեփականություն հանդիսացող` ՀՀ Վայոց Ձորի մարզի Արենի համայնքի Խաչիկ գյուղում գտնվող նախկին պոմպակայանի շենքը և դրա զբաղեցրած հողամասը, և դրանք, որպես պետական սեփականություն, ամրացնել ՀՀ պաշտպանության նախարարությանը` ՀՀ զինված ուժերի կարիքների համար օգտագործելու նպատակով:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.
Որոշման նախագծի ընդունումը 2022 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
	Որոշման նախագիծը կապված չէ ռազմավարական կամ ոլորտային այլ փաստաթղթերի հետ:        

